
Nifaq yuvası Eçmiədzində qarşıdurma
Din [adimləri kaWRlikRsXn isWeIasını WələE edirlər

Erməni Apostol Kilsəsi ilə ölkə hakimiyyəti arasında yaranmış gərgin-
lik davam edir. Hakimiyyət bütün ermənilərin katolikosu II Qareginin 
dərhal istefa verməsini tələb edir. Ölkənin baş naziri Nikol Paşinyan bir 
neçə gün öncə məlum tələbini yenidən təkrarlayıb. O, jurnalistlərə açıqla-
masında katolikosun islahat prosesində iştirak etmək üçün bütün imkan-
ları tükəndirdiyini, II Qareginin, sadəcə, müqəddəs Eçmiədzin ana taxtını 
azad etməli olduğunu vurğulayıb. 

Noyabrın 29-da bu istiqamətdə mühüm 
hadisə baş verib. Həmin gün axşam saat-
larında bir qrup yepiskop və arxiyepiskop 
katolikosu vəzifəsindən könüllü olaraq 
istefa verməyə çağıran ictimai müraciətlə 
çıxış ediblər. “Sputnik Ermənistan”ın yay-
dığı xəbərə görə, iyerarxlar bəyanatda II 
Qaregini özbaşına idarəetmə metodların-
da, siyasi proseslərə müdaxilədə və kilsə 
rəhbərinin missiyası ilə uyğun olmayan 
bir sıra digər hərəkətlərdə ittiham ediblər. 
Bundan əlavə, müraciət müəllifləri 1999-
cu il  oktyabrın 27-də baş tutmuş katolikos 
seçkilərinin təzyiq və qorxutma şəraitində 
keçirildiyini iddia edərək II Qareginin se-
çilməsinin legitimliyini, faktiki olaraq, şü-
bhə altına alıblar. Bəyanatda deyilir: “Biz 
son aylarda kilsəmizin daxilində və ətrafın-
da yaranan və hamımızın qəlbini sarsıdan 
qeyri-sağlam atmosferə görə dərin təəssüf 
hissi keçiririk. 1999-cu ildə katolikos seç-
kiləri ədalətli və təzyiq olmadan keçirilsəy-
di, bunların heç biri baş verməzdi. Erməni 
kilsəsinin xüsusilə son aylarda həm daxili 
idarəçiliyinin düzgün olmaması, həm də 
kilsə–dövlət münasibətlərində münasibət-
lərin pis olması səbəbindən mövcud böhran 

görünməmiş miqyas alaraq həm vətəndə, 
həm də diasporda təhlükəli vəziyyət ya-
radaraq xalqımızın sabitliyini, inancını 
və birliyini pozub. Katolikosun səhv və 
özbaşına rəhbərliyi səbəbindən yeparxi-
yalarımız və ayrı-ayrı pastorlarımız və di-
aspordakı dairələrimiz tez-tez narahat olur, 
bəzən Eçmiədzinlə əlaqələrini kəsməyə 
məcbur olurlar. Biz kilsəmiz və xalqımız 
naminə katolikos II Qareginin mövcud və-
ziyyəti ayıq qiymətləndirəcəyini, könüllü 
olaraq istefa verəcəyini və yeni seçkilərin 
keçirilməsinə şərait yaranacağını gözləyi-
rik”. İddialar arasında ayrı-ayrı keşişlərin 
vəzifədən məhrum edilmələrinin əsassız ol-
duğu və “katolikosa şəxsən sədəqətli, lakin 
səriştəsiz” ruhanilərin əsas vəzifələrə təyin 
edildiyi də qeyd olunur.

Müraciəti ümumilikdə 10 iyerarx – 
arxiyepiskoplar Ovnan Terteryan, Navasard 
Kçoyan, Avraam Mkrtçyan, Arakel Karam-
yan, Sion Adamyan, Vazgen Mirzəxanyan 
və yepiskoplar Anuşavan -amkoçyan, Vr-
tanes Abraamyan, Artak Tiqranyan və Ge-
vorq Saroyan imzalayıb. Bunlardan 8 nəfəri 
noyabrın 27-də N.Paşinyanla görüşdə işti-
rak edən şəxslərdir. Daha sonra qoşulan iki 

nəfərdən biri erməni kilsəsinin ABŞ-dakı 
Qərb yeparxiyasının rəhbəri, arxiyepiskop 
Ovnan Terteryan və Armavir yeparxiyası-
nın rəhbəri, arxiyepiskop Sion Adamyandır.

***
Ancaq II Qaregin də geri çəkilənə ox-

şamır. Eçmiədzin ana taxtının dəftərxanası-
nın rəhbəri, arxiyepiskop Arşak Xaçatryan 
katolikosun patriarx taxtını tərk etməyi 
düşünmədiyini bildirib. Xaçatryan dünən 
keçirilən mətbuat konfransında bildirib: 
“Katolikosun istefa verməsi üçün heç bir 
səbəb görmürəm. O, yalnız bəzi şübhəli 
dini mənsubiyyətə malik dairələrin belə bir 
tələb irəli sürməsi səbəbindən taxtını tərk 
edə bilməz”. Arşakın sözlərinə görə, hətta 
10 yepiskop belə bir tələb irəli sürsələr də, 
bu mümkün deyil.

Gözlənildiyi kimi, kilsənin Rusiya və 
Şimali Qafqazı, həmçinin Rostov-Don 
şəhəri və Krasnodar diyarını əhatə edən 
qondarma “Novo-Naxçıvan” yeparxiyası 
katolikosa dəstək nümayiş etdirib. Yeparxi-
ya yaydığı bəyanatda deyilir: “Moskvadakı 
Yaradanın Yenilənməsi kafedralının keşişi, 
ierey Akop Saroyan istisna olmaqla, ye-
parxiya ruhaniləri yekdilliklə müqəddəs 
Eçmiədzin ana taxtına, onun sadiq ruha-
nilərinə və bütün ermənilərin katolikosu II 
Qareginə, eləcə də Ermənistan hakimiyyəti 
tərəfindən həbs edilən ruhanilərə sarsılmaz 
və qeyd-şərtsiz sədaqətlə yanaşdıqlarını 
bəyan edirlər. Biz, erməni kilsəsinin Ru-
siya və “Novo-Naxçıvan” yeparxiyasının 
ruhaniləri müqəddəs kilsəmizin ətrafında 
və xüsusən də daxilində baş verən təhlükəli 
hadisələrlə bağlı narahatlığımızı və qəzəbi-
mizi bildiririk. Ermənistan hakimiyyətinin 
kilsə əleyhinə kampaniyasını və eyni prin-
siplərə və məntiqə əsaslanan bəzi ruhanilə-
rin əsassız və bölücü yanaşmalarını qətiy-
yətlə pisləyirik”.

Qeyd edək ki, kilsənin Rusiya yeparxi-
yasına II Qareginin qardaşı arxiyepiskop 
Yezras Nersisyan rəhbərlik edir. Paşinyan 
bir ay öncə Yezrasının  SSRİ Dövlət Təh-
lükəsizlik Komitəsinin (“KQB”) agenti ol-
duğunu demişdi: “O, sovet dövründən bəri 
o KQB-yə işləyib və bu, faktdır. Dərc edil-
miş faktlar və sənədlər onun KQB agenti 
kimi əməkdaşlığa cəlb edildiyini açıq şəkil-
də göstərir və bu, faktdır. Yeri gəlmişkən, 
bu faktlarla bağlı nə Ktriç Nersisyandan (II 
Qaregin), nə də qardaşından heç bir izahat 
gözlənilmir”.

Həmçinin hazırda həbsdə olan arxi-
yepiskoplar Mikael Acapaxyan və Baqrat 
Qalstanyan da istintaq təcridxanasından 
birgə bəyanat verərək, bütün ermənilərin 

katolikosu II Qareginin istefasını tələb edən 
yepiskopları qınayıblar. Onlar baş nazirlə 
görüşdə iştirak edən yepiskopları “satqın 
və gizli davranış” vasitəsilə kilsədə nifaq 
salmağa çalışan “10 İuda” adlandırıblar.

Bu arada Ermənistanda məhkəmə ka-
tolikosun qardaşı və qardaşı oğlunun həbs 
müddətini uzadıb. Məlumata görə, Gevork 
Nersisyan barəsində həbs-qətimkan təd-
birinin müddəti iki aylıq, onun oğlu Am-
bartsum Nersisyanın həbs müddəti isə üç 
aylıq uzadılıb. Ata və oğul noyabrın 3-də 
saxlanılmışdı. Onlara Vaqarşapatda keçi-
riləcək seçkilərdə qərbyönlü “Respublika” 
partiyasının təbliğat-təşviqatına mane ol-
maq ittihamı irəli sürülmüşdü. İstintaqın 
məlumatına əsasən, Nersisyanlar noyabrın 
1-də Vaqarşapat icmasının tərkibinə daxil 
olan Voskeat kəndində partiya fəalı ilə 
münaqişəyə girərək ona qarşı təhqiramiz 
davranış sərgiləyiblər. Hadisə ilə bağlı iş 
noyabrın 17-də məhkəməyə göndərilib.

***
Beləliklə, görünən odur ki, Erməni 

Apostol Kilsəsi ilə siyasi hakimiyyət ara-
sında qarşıdurma sürətlə dərinləşir və pro-
ses artıq sadəcə, kilsədaxili fikir ayrılığı 
yox, bütövlükdə, Ermənistanın institusio-
nal sabitliyinə təsir edən böhran xarakteri 
alır. Katolikos II Qaregindən istefa tələ-
bi ilk dəfə deyil, lakin bu dəfə prosesin 
miqyası və iştirakçıların dairəsi, eləcə də 
hökumətin açıq mövqeyi situasiyanı yeni 
mərhələyə gətirib çıxarıb. Baş nazir Ni-
kol Paşinyan məsələni şəxsi münasibətlər 
müstəvisindən çıxararaq kilsə idarəçiliyin-
də şə൵aflıq, legitimlik və yenilənmə ehti-
yacı kimi ümumxalq maraqlarına bağlayır. 
Paşinyanın “katolikos islahatlar üçün bütün 
imkanları tükəndirdib” deməsi də onun 
uzun müddətdir Eçmiədzinlə dialoq qurma-
ğa çalışdığını göstərir.

Bir qrup yepiskopun katolikosun istefa-
sını tələb etməsi isə böhranın kilsə daxilin-
də necə dərin köklərə malik olduğunu üzə 
çıxardı. Onların açıqlaması yalnız idarəçi-
likdə özbaşınalıq deyil, həm də 1999-cu il 
seçkilərinin legitimliyinə dair ağır ittiham-
ları əhatə edir. Bu isə formal olaraq illərdir 
müzakirə olunmayan, amma kilsə daxilində 
daim narazılıq yaradan məsələlərin kəskin 
şəkildə üzə çıxması deməkdir. Müşahidə-
çilərə görə, iyerarxların bu cəsarətli addımı 
Paşinyanın kilsə islahatları ilə bağlı çağırış-
larının cəmiyyətdə və ruhani cameədə rezo-
nans yaratdığını da nümayiş etdirir.

Bununla belə, II Qaregin mövqeyindən 
geri çəkilməyəcəyini açıq şəkildə bəyan 
edib və bu bəyanatın Qareginin yaxın çev-

rəsi tərəfindən sərt tonda səsləndirilməsi 
bazardakı qarşıdurmanı daha da gücləndi-
rir.

Politoloq İlyas Hüseynov XQ-yə açıq-
lamasında bildirdi ki, hakimiyyət–kilsə 
böhranının daha geniş geosiyasi ölçüləri 
müşahidə edilir. Onun sözlərinə görə, kilsə-
nin Rusiya yeparxiyasının katolikosu mü-
dafiə etməsi və Ermənistan hakimiyyətini 
kilsə əleyhinə kampaniya aparmaqda gü-
nahlandırması Moskva kilsə dairələrinin bu 
məsələdən siyasi alət kimi istifadə etməyə 
çalışdığını göstərir: “Bu da təsadüfi deyil: 
çünki həmin yeparxiyaya rəhbərlik edən 
arxiyepiskop Yezras Nersisyanın SSRİ 
DTK ilə əməkdaşlığına dair Paşinyanın 
bir müddət öncə səsləndirdiyi faktlar Ru-
siyanın Eçmiədzin üzərində nə qədər təsir 
imkanlarına malik olduğunu ortaya qoyur. 
Katolikosun islahata qarşı sərt müqavimə-
tinin arxasında həm də bu xarici təsirlər 
dayanır”.

Ekspert hesab edir ki, həbsdə olan arxi-
yepiskopların baş verənləri “kilsədə nifaq 
yaratmaq cəhdi” kimi qələmə verməsi isə, 
əslində, kilsə daxilində uzun illərdir möv-
cud olan fraksiyaların bir-birinə qarşı açıq 
mübarizəyə keçdiyini göstərir: “Mənim qə-
naətim bundan ibarətdir ki, Ermənistanda 
kilsə–hakimiyyət qarşıdurması yalnız şəxsi 
xarakterli münaqişə deyil. Bu, ölkənin si-

yasi modernləşmə kursu ilə kilsənin feodal 
tipli idarəçilik ənənələri arasındakı toqquş-
manın nəticəsidir. Paşinyanın islahat xətti 
Ermənistanı daha açıq, daha demokratik 
institutlar üzərində qurulan modelə aparır. 
Eçmiədzin isə illərdir toxunulmaz hesab 
etdiyi səlahiyyətlərin məhdudlaşdırılmasını 
qəbul etməyə hazır deyil. Hazırkı situasiya 
göstərir ki, yaxın aylarda Ermənistanı həm 
hüquqi islahatlar, həm də kilsə idarəçiliyin-
də struktur dəyişiklikləri gözləyir. Əgər Eç-
miədzin bu prosesə konstruktiv qoşulmasa, 
böhran daha da dərinləşə bilər”.

P.S. *�n�n sRnXnda yayılan məlXmaWa 
J|rə� kaWRlikRs ,, 4areJin kilsə əWraIındakı 
YəziyyəWi m�zakirə eWmək �ç�n yeSiskRSla-
rın iFlasını ça÷ırıE� %X Earədə (rmənisWan 
mediası (çmiədzinə isWinadən məlXmaW 
yayıE� %ildirilir ki� ,, 4areJinin Tərarına 
əsasən� iFlas ��–�� dekaEr Wari[lərində 
keçiriləFək� øFlas zamanı kilsə əWraIındakı 
m|YFXd YəziyyəW Yə da[ili kilsə Taydaları 
ilə Ea÷lı məsələlər nəzərdən keçiriləFək�

Səxavət HƏMİ'
XQ

Azərbaycana qarşı daxildən 
cəbhə açmaq mümkün deyil
d�nki |lkəmizdə ;alT–+akimiyyəW Eirliyi sarsılmazdır

Son günlər ölkəmizin ictimai-siyasi gündəminə daxil 
olan mühüm məsələlərdən biri AXCP sədri Əli Kərimli 
və partiyanın bəzi funksionerləri barəsində həyata keçi-
rilən istintaq tədbirləridir. Məlumatlara əsasən, Dövlət 
Təhlükəsizliyi Xidməti onların mənzilində axtarış apar-
mış, bu tədbirlər Prezident Administrasiyasının sabiq 
rəhbəri Ramiz Mehdiyevin cinayət işi çərçivəsində real-
laşdırılmışdır. 

Xatırladaq ki, Ramiz Mehdiyev Cinayət Məcəlləsinin 278.1, 
274 və 193-1.3.2-ci maddələri üzrə ittiham olunur və Səbail Rayon 
Məhkəməsinin qərarı ilə 4 aylıq ev dustaqlığına məhkum edilib.

Hüquqi baxımdan prosesin məntiqi göstərir ki, əgər istintaq 
materialları Əli Kərimli ilə bağlı da əsaslı şübhələr formalaşdırırsa, 
bu halda həmin şəxsin cinayət təqibindən kənarda qalması mümkün 
deyil. Araşdırmanın nəticələri, ilkin sübutların məhkəməyə təqdim 
edilməsi və müvafiq qərarların çıxarılması isə prosesin hüquqi 
məcrada davam edəcəyinin göstəricidir. Yəni məsələyə fərqli don 
geydirilməsi yolverilməzdir. 

Bəli, olayların sırf milli təhlükəsizliyimiz baxımından qiymət-
ləndirilməsi vacibdir. Çünki tarix var və onun 1920-ci il kimi acı 
reallığı da həmçinin. O reallıq ki, müstəqilliyimizin itirilməsini 
doğurmuşdu. Deməli, təhdidlərə qarşı cəmiyyətimiz mütəşəkkil ol-
malıdır. Çünki ölkəmiz inkişaf etdikcə, xarici düşmənlərimizin sayı 
da artır. Onların daxildəki resurslarını işə salaraq təhlükə yaratmaq 
ehtimalları da öz yerində. 

Belə cəhdləri 2013-cü ildə də görmüşük. Əlbəttə, həmin vaxt 
bəzi qrupların “beşinci kolon”un canişinləri funksiyasını yerinə 
yetirdikləri də yaddaşımızdan silinməyib. Adlarını “Milli Şura”, 
“Ziyalılar forumu” qoymuşdular. Zamanla bu pafoslu təqdimatla-
rın Kremlin layihələri olduğu təsdiqini tapdı. Hələ Şimala demok-
ratiyanın beşiyi deyənlər də var idi. 

Əlbəttə, bu yerdə Ramiz Mehdiyevin Rusiyaya göndərdiyi və 
dövlət hakimiyyətinin dəyişdirilməsini nəzərdə tutan məktubunun 
üzərində də dayanmağa ehtiyac var. Nəzərə alaq ki, məktubda 
“Dövlət Şurası” ideyasından söz açılır. O ideyadan ki, siyasi siste-
min zorla dəyişdirilməsini rəhbər tuturdu. Axı ötən əsrin iyirminci 
ilində də eyni proses yaşanmışdı. Sapı özümüzdən olan baltalar 
“Qızıl ordu”nun xalqa xoşbəxtlik gətirdiyini car çəkirdilər. Gördük 
o xoşbəxtliyi� 

Bu gün azadlığımızı boğan zəncirlərdən xilas olmuşuq. Bunu 
Prezident İlham Əliyevin müzə൵ər komandanlığı ilə 44 günlük 

Vətən müharibəsində əldə etdiyimiz qalibiyyətlə, müqəddəs Zəfər-
lə gerçəkləşdirmişik. Tarixdə ilk dəfədir ki, haqqımız olanı geri 
qaytarmışıq. Görünür, bu əzmimizi gözü götürməyənlər bədnam 
əməllərini işə salıblar. Elə zənn edirlər ki, bu yolla Cənubi Qafqaz 
coğrafiyasında mövcudluqlarını davam etdirəcəklər. Təəssüf ki, 
belə qüvvələrin daxilimizdəki “istinadgahları” da olub. Ancaq ha-
zırda həmin istinadgahlar da “dağıdılır”. Deməli, ərazi bütövlüyü-
müzün və suverenliyimizin bərpasına aparan əzmimiz özünə yeni 
müqavimət çalarları qazanır. 

Sonda onu da bildirək ki, bugünün Azərbaycanı nə 1920-ci ilin 
çaşqın, gücsüz cümhuriyyətidir, nə də 1990-cı illərin qarışıq döv-
rünün məkanı. Bu torpağın sahibi olan xalq ayıqdır, dövlətin da-
yaqları möhkəmdir, düşmənlərin oyunu vaxtında aşkarlanır. Daxili 
təhdidlərin ifşa olunması, xarici mərkəzlərə bağlı strukturların sı-
radan çıxarılması ölkəmizin suverenliyini daha da möhkəmləndirir. 
Dövlətçiliyimizə yönəlmiş hər bir addım qarşısında dövlətin və 
xalqın iradəsi divar kimi dayanır. 

Tam qətiyyətlə deyə bilərik ki, bu gün atılan hər addım Azər-
baycanın gücünə güc qatır, milli birliyimizi daha da sarsılmaz edir. 
Bunu hər kəs bilsin� Nəinki bilsin, eyni zamanda, qulağında sırğa 
eləsin� Onu da bilsinlər ki, Azərbaycanda mövcud olan Xalq–Ha-
kimiyyət vəhdəti bütün təhdidlərə qarşı sipərdir� 

“;alq qəzeti”nin analitik qrupu

QİÇS-lə Mübarizə Gününə  
həsr olunmuş konfrans

Dekabrın 1-də Səhiyyə Nazirliyi-
nin dəstəyi ilə Respublika QİÇS-lə 
Mübarizə Mərkəzi tərəfindən 1 De-
kabr Ümumdünya QİÇS-lə Müba-
rizə *ününə həsr olunmuş konfrans 
keçirilib. 

Səhiyyə nazirinin müavini Nadir Zey-
nalovun sözlərinə görə, hazırda dünyada 
38-39 milyon insan İİV-lə yaşayır. Dünya-
da elə bir ölkə yoxdur ki, orada İİV virusu 
olmasın. Nazir müavini bildirib ki, xəstə-
liyin aşkarlandığı 40 il ərzində onun diaq-
nostikası, müalicəsi və profilaktikasında 
böyük nailiyyətlər əldə olunub.

“glkədə İİV�QİÇS-lə bağlı cari və-
ziyyət və qarşıda duran hədəflər� barədə 
təqdimatla çıxış edən Respublika QİÇS-
lə Mübarizə Mərkəzinin direktoru Fa-
mil Məmmədov bildirib ki, İİV�QİÇS-ə 
qarşı aparılan mübarizə tədbirlərinə bax-
mayaraq, onun dünyada, xüsusən də Şərqi 
Avropa və Mərkəzi Asiya regionunda ya-
yılması davam etməkdədir. 

Qeyd edilib ki, Azərbaycanda ilk 
dəfə İİV infeksiyasının aşkar edildiyi 
1987-ci ildən 2025-ci ilin noyabr ayının 
sonuna kimi Respublika QİÇS-lə Müba-
rizə Mərkəzində 11 min 413 Azərbaycan 
vətəndaşı rəsmi qeydiyyatdadır. Onlardan 
71,6 faizini kişilər, 28,4 faizini qadın-

lar təşkil edir. hmumilikdə, həmin dövr 
ərzində İİV infeksiyasından dünyasını 
dəyişənlərin sayı isə 1540 nəfər olub. 
Respublika QİÇS-lə Mübarizə Mərkə-
zi tərəfindən qeydiyyata götürülən ölkə 
vətəndaşlarından 28,2 faizində İİV-ə yo-
luxma inyeksion narkotik istifadəsi nəti-
cəsində, 60,3 faizində heteroseksual, 6,3 
faizində homoseksual kontakt nəticəsində 
olub, 1,3 faizində anadan uşağa keçib, 3,9 
faizində isə yoluxma yolu müəyyən edil-
məyib”.

TƏBİB-in Xəstəliklərin profilakti-
kası və kontrolu departamentinin müdiri 
Yaqut Qarayeva, Milli Məclisin Səhiyyə 
komitəsinin üzvləri, deputatlar - Soltan 
Məmmədov, Müşfiq Məmmədli və Pər-
vanə Vəliyeva səhiyyə sahəsinə ayrılan 
büdcə, QİÇS-lə bağlı qanunvericilik, 
xəstəliklə mübarizədə aparılan düzgün 
strategiyadan bəhs edib, beynəlxalq təc-
rübə və tövsiyələrə əsaslanan tədbirlərin, 
görülən işlərin öz müsbət nəticəsini ver-
diyini diqqətə çatdırıblar. Bildirilib ki, 
region ölkələrinə bir nümunə olan Azər-
baycanda QİÇS-lə bağlı epidemioloji və-
ziyyət başqa ölkələrdən fərqli olaraq daha 
yaxşıdır. 

Konfrans mövzular ətrafında müza-
kirələrlə davam edib. 

